
АМЬДРАЛЫН ЧАНАРЫГ ХЭМЖИХ ЖИШИГ ҮЗҮҮЛЭЛТИЙГ ТОДОРХОЙЛОХ НЬ:ОЛОН УЛСЫН АРГАЧЛАЛ БА ҮНДЭСНИЙ ОНЦЛОГ
Abstract:This article shows standardized categories of quality of life compared to the international and national level. In order to see the difference between those two levels, initially the common methodology that is used internationally is being coordinated to social speciality, on the other hand, the national identity need to be studied in terms of international level.
Key words: quality of life, living standard, poverty, human development
§Амьдралын чанарыг хэмжиж буй олон улсын жишиг үзүүлэлтүүд
Олон улсад амьдралын чанарыг хэмжих жишиг үзүүлэлтийг харилцан адилгүй томъёолсон байдаг. Макро түвшинд хүний амьдралын чанар, сайн сайхан байдлыг тодорхойлохдоо байгаль, техник болон нийгэм, соёлын хүрээлэн буй орчинтой холбон үзэх явдал түгээмэл болно.
Зураг 1. Хүний амьдралын чанарын макро орчлыг зураглах нь
Байгаль
Нийгэм

Зурагт үзүүлснээр хүний амьдралын чанар байгалийн(агаар, ус хөрс, экологи орчин гм), техникийн (хэрэглээ, эд юмс гм), нийгмийн (бүлэг, нийтлэг, социаль орчин гм), соёлын (өв, зан заншил, амьдралын хэв маяг гм) зэрэг түгээмэл хүчин зүйлсээс хамаарна. Дурьдсан хүчин зүйлс өөр хоорондоо уялдаатайн зэрэгцээ улс орнуудын амьдралын чанарыг харьцуулах боломжийг нэн түрүүнд олгодог.
Юуны өмнө амьдралын чанарыг хэмжихдээ а)улс орнуудыг харьцуулах бололцоотой(түгээмэл), б) тухайн улс орны онцлогийг тусгасан(өвөрмөц) хүчин зүйлийг аль алиныг нь харгалзах явдал ихээхэн чухал юм. Иймд Монгол хүний амьдралын чанарыг судлахдаа олон улсын болон үндэсний өвөрмөц хүчин зүйлийг харьцуулан үнэлэх шаардлагатай.
Олон улсын түвшинд амьдралын чанарыг хэмжихдээ дараах нийтлэг шалгуур үзүүлэлтийг жишиг болгон авч үздэг. Үүнд:
· Эрүүл мэнд: Төрснөөс хойшхи амьдралын үргэлжлэх хугацаа-наслалт
· Гэр бүлийн амьдрал: 1000 хүн ам тутам дахь гэр бүл салалтын түвшин
· Олон нийтийн харилцаа: Холбоо харилцаа, нэгдэл, итгэлцэл
· Материаллаг сайн сайхан байдал: нэг хүнд ноогдох дотоодын нийт бүтээгдэхүүн, орлого зарлагын харьцаа
· Нийгмийн үйлчилгээ: Нийгмийн суурь үйлчилгээний хүртээмж
· Цаг агаар: газарзүйн нөхцөл байдал, улирлын халуун хүйтэн
· Ажил эрхлэлт: Ажилгүйдлийн түвшин
· Улс төрийн эрх чөлөө: Улс төр, иргэний эрх чөлөө

· Хүйсийн эрх тэгш байдал:Эрэгтэй эмэгтэйчүүдийн дундаж цалин хөлсний харьцаа Эдгээр үзүүлэлтийг авч үзэхэд ихэнх нь макро түвшний үзүүлэлтүүд байгаа нь санамсаргүй хэрэг биш юм. Учир нь амьдралын чанарыг хэмжих үзүүлэлтүүд нэлээд ерөнхий бөгөөд улс орнуудыг харьцуулах зорилгоор хийгдсэн байна. Статистик, суурь судалгаа, бүртгэл мэдээлэл өндөр хөгжсөн улс орнуудад эдгээр үзүүлэлтийг ашиглан амьдралын чанарыг хэмжих бололцоотой юм. Дурдсан үзүүлэлтүүдийг нэгтгэн амьдралын чанарыг харьцуулсан нэгэн судалгааны үр дүнг эш татая.
Хүснэгт 1. Амьдралын чанарын байр
	Рейтинг
	Улс орнууд
	Амьдрал
	Эдийн засаг
	Эрх чөлөө
	Эрүүл мэнд
	Аюулгүй байдал
	Уур амьсгал

	2011
	2010
	
	
	
	
	
	
	

	1
	7
	АНУ
	76
	100
	100
	90
	100
	85

	2
	5
	Шинэ Зеланд
	69
	59
	100
	91
	100
	84

	3
	15
	Мальти
	68
	62
	100
	83
	93
	100

	4
	1
	Франц
	58
	65
	100
	100
	100
	88

	

	9
	25
	Их Британи
	60
	72
	100
	82
	100
	84

	12
	23
	Андорра
	61
	63
	100
	86
	100
	83

	
	
	
	
	
	
	
	
	

	72
	63
	Намиби
	74
	53
	83
	40
	82
	75

	73
	68
	Украйн
	67
	27
	75
	72
	71
	79

	74
	79
	Ботсван
	76
	45
	75
	37
	83
	82

	

	80
	56
	Молдав
	73
	46
	58
	69
	71
	92

	118
	84
	ОХУ
	55
	45
	25
	68
	67
	72

	194
	194
	Сомали
	78
	21
	0
	8
	36
	16


Эх сурвалж: International living journal, 2011 Тухайн судалгааны хэмжих үзүүлэлтийг шинжлэн үзвэл хүний амьдралын чанарыг зургаан үндсэн хүчин зүйлээр үнэлсэн(100 хүртэл оноогоор) ба үнэлгээний үзүүлэлтүүд ихээхэн ерөнхий байгаа юм. Эл аргачлалаар явуулсан хэд хэдэн судалгаанд Монгол хүний амьдралын чанар хэмжигдээгүйн учир бол статистик болон бүртгэл судалгаа дутмаг байдагт оршино. Дэлхийн улс орнууд(Тухайлбал, Европ болон Скандинавын орнууд) иргэдийнхээ амьдралын чанарыг хэмжин тогтоох судалгааг 1960-аад оноос эхлэн явуулж эхэлсэн (Scott J, Marshall G 2005;586)түүхтэй.
Тухайн орнуудын Засгийн газраас жил бүр иргэдийнхээ амьдралын чанарыг хувь хүний нийгмийн сайн сайхан байдал, эдийн засаг, нийгмийн хэд хэдэн шалгуур үзүүлэлтээр тодорхойлдог. Эдгээр шалгуур, үзүүлэлтүүдийг дурдвал,
Хүснэгт 2. Скандинавын орнуудын амьдралын чанарыг илтгэх үзүүлэлтүүд
Амьдралын чанарын шалгуур	Илтгэх түвшин, үзүүлэлтүүд

Иргэдийн эрүүл мэндийн байдал ба үйлчилгээнд хамрагдах боломж

- үйлчилгээ хүргэх газрын зай, өвчний нийтлэг шинж тэмдгүүд

Ажил эрхлэлт ба ажлын нөхцөл	- ажилгүйдлийн түвшин, ажлын эрэлт хэрэгцээ Мэргэжил ба ур чадвар	- боловсролын түвшин, мэргэшсэн байдал
Сууцны нөхцөл	- нэг хүнд ноогдох өрөөний тоо, тав тух Амьдралын аюулгүй баталгаат байдал:	- хулгай, хүчирхийлэлд өртөх эрсдэл
Чөлөөт цаг ба соёлын байдал	- амралт чөлөөт үйл ажиллагаанд оролцох боломж Эдийн засгийн нөөц, боломж	- орлого, баялаг, өмчлөл гм болно.
Улс төрийн эрх чөлөө	-улс төр, иргэний эрх чөлөө

Эх сурвалж: International definition and measurement of standards and levels of living, NY, 1961

Уг үзүүлэлт дэлхийн улс орнуудын хэрэглэдэг макро аргачлалаас зарим талаар татгалзсан микро хүчин зүйлсийг харгалзсан, хэмжилтийн түвшинг нэлээд өргөнөөр туршиж үзсэн байна. Эдүгээ тухайн судалгаа өргөжин Европын орнуудын халамжийн харьцуулсан судалгааны Еврозагвар (Jan Delhey et al, 2002:170) хэмээн нэрлэгдэх болсон. Үүнд:

Хүснэгт 3. Амьдралын чанарын Евро загвар\Euro modul\
Объектив	Субъектив
Хувь хүний (Individual) түвшинд
Объектив	амьдралын (орлого гм)
нөхцлүүд Субъектив
сайн
сайхан
байдал(орлогын сэтгэл ханамж)


Нийгмийн(Societal) түвшинд

Нийгмийн	амьдралын чанар(орлогын хүртээмж)

Нийгмийн	амьдралын	чанарын
талаарх үнэлгээ(баян, ядуу гмбүлэг хоорондын зөрчилдөөн)


Дурдсан Евро загварт нарийвчлан обьектив ба субьектив шинж чанарт орох үзүүлэлтийг нэг бүрчлэн авч үзсэн ба хэмжих үзүүлэлтийг дараах байдлаар тусгажээ.
Хүснэгт 4.Еврозагварт хэрэглэсэн индикаторууд
	Объектив амьдралын нөхцлүүд
	Субъектив сайн сайхан байдал
	Нийгмийн амьдралын чанар
	Үндсэн хувьсагчууд (Объектив нөхцөлийг оруулаагүй)

	· Сууц, сууцны нөхцөл
· Нийгмийн харилцаа
· Оролцоо
· Амьжиргааны стандарт
· Орлого
· Эрүүл мэнд
· Боловсрол ба ажил эрхлэлт
	· Одоогийн сэтгэл ханамж
· Амьдралын ерөнхий сэтгэл ханамж
· Аз жаргал
· Хамааралт ба аноми байдал
· Субъектив ангийн байр байдал
· Оптимизм/ пессимизм
· Амьдралын нөхцөлийн үнэлгээ
	· Нийгмийн зөрчилдөөн
· Итгэлцэл
· Нийгмийн үйлчилгээг хүртэх байдал/эрх чөлөө, хамгаалал, шударга ёс гм/
· Өөрийн улс орны амьдралын нөхцөлийг бусад орнуудтай харьцуулах
· Нийгмийн интеграци
	· Нас
· Хүйс
· Олон нийтийн хэв шинж
· Гэрлэлтийн байдал
· Ажил эрхлэлтийн байдал
· Мэргэжил


Эх сурвалж:Jan Delhey et al. (2002). Quality of life in a European perspective;The Euromodule as a new instrument for comparative welfare research. Social Indicators research, Vol. 58, No1/3,pp173.
Энэхүү загвар бол тухайн улс орнуудын амьдралын чанарыг судлахад нэлээд тохиромжтой юм. Учир нь уг загварт зөвхөн обьектив(тоон) үзүүлэлтээс гадна амьдралын чанарын судалгаанд тухайн улс орны харгалзвал зохих чанарын(субьектив)үзүүлэлтүүд орсноороо давуу талтай.
Ер нь Европын улс орнууд нэг холбоонд нэгдэн орсноос хойш тухайн улс оронд хийгдэж буй суурь судалгаа болон хэрэглэгдэж буй индекс болон нийгмийн хөгжил дэвшлийн бусад үзүүлэлтүүд харьцуулах боломжтой, нэгдсэн аргачлалаар хийгддэг болсныг энд дурдах нь зүйтэй. Нөгөөтэйгүүр амьдралын чанарын талаарх судалгаанууд ч нэлээд гүнзгийрч нийтлэг ерөнхий хэмжигдэхүүнээс нийгмийн бүлгүүд рүү чиглэсэн, нарийвчилсан шинжтэй болж ирлээ. Жишээ болгон, Европын улс орнуудад хийгдсэн сэдэвчилсэн судалгааны үр дүнгээс үзэхэд “амьдралын өртөг өндөр байгаа нь залуучуудын сэтгэл ханамж хийгээд амьдралын баяр баясгаланг үгүй хийж байгаа” тухай (Pichler, 2006) дурдсан байна.
Амьдралын чанарын зарим жишиг үзүүлэлтийг Евро загварт тусгасан зарим үзүүлэлтээр тухайлбал, объектив үзүүлэлтээс сууцны нөхцөл, орлого, амьжиргааны стандарт, эрүүл мэнд, боловсрол ба ажил эрхлэлт зэргийг, субъектив сайн сайхан байдлын үзүүлэлтээс амьдралын сэтгэл ханамж, амьдралын нөхцөлийн үнэлгээ, аз жаргал болон ирээдүйн итгэл(оптимист ба пессимист байр суурь) зэргийг хэмжих үзүүлэлт болгон Монгол хүний амьдралын чанарыг судлах нь зүйтэй юм.
Амьдралын чанарын талаар ОХУ-ын эрдэмтэд нэлээд судалгаа хийжээ. Социализмаас өмнө аж төрөх ёс хэмээх ойлголтоор төлөөлүүлэн судалж байсан эрдэмтэд нийгэм, улс төрийн өөрчлөлтийн үеэс “амьдралын чанар” хэмээх ойлголтыг эрчимтэй судалж ирлээ. Тус улсын хэмжээнд 2000 оноос хойш амьдралын чанарын сэдвээр дагнан 50 гаруй эрдэм шинжилгээний бүтээлүүд гарсан байна. Эдгээр бүтээлүүд болон олон улсын түвшинд харьцуулсан амьдралын чанарын үзүүлэлтийг авч үзэхэд ОХУ-д дараах жишиг үзүүлэлтийг ашиглаж байгаа болно.

Үүнд:
· Хүн амын орлого
· Хүн амын хэрэглээ ба зарлага
· Мөнгөн хадгаламж
· Хөрөнгийн хуримтлал
· Орон сууц
· Нийгмийн ялгарал
· Хангамж тааруу нийгмийн давхраа
Дурдсан үзүүлэлтүүд харьцангуй(тухайлбал, мөнгөн хадгаламж улс орон бүрт харилцан адилгүй хэмжээ ба үнэлгээтэй), хийсвэр(нийгмийн ялгарал гм үзүүлэлтийг хэмжихэд ихээхэн төвөгтэй бөгөөд түгээмэл биш) шинжтэй бөгөөд бусад улс орнуудтай харьцуулахад хүндрэлтэй юм. Нөгөөтэйгүүр ОХУ-д хийгдсэн эл чиглэлийн судалгаанууд амьдралын чанарын бүс нутгийн ялгааг тодорхойлох, нийгэм эдийн засгийн ойлголт болох хувьд нь тодорхойлох, хүн амын амьдралын чанарыг дээшлүүлэх бодлого, удирдлагад ашиглах зэрэгт чиглэсэн байна. Хураангуйлан үзвэл, ОХУ-д амьдралын чанарын судалгаа эрэл хайгуулын түвшинд, нэгэн мөр болж цэгцрээгүй байгаа болно.
Амьдралын чанарын талаар нэлээд эрж хайсан, ул суурьтай судалгаа хийсэн улс орны тоонд АНУ зүй ёсоор багтана. Амьдралын чанарын судалгааны “өлгий” болсон Америкт уг үзэгдлийг олон талаас нь хэмжих үзүүлэлтийг тодорхойлсон. Үүнийг дурдвал,
Хүснэгт 5. Америкийн амьдралын чанарын үзүүлэлтүүд
	Үзүүлэлт
	Нэгж, түвшин

	Амьжиргааны түвшний загвар
	Орлого, зарлага, эд хөрөнгө, суурьшил, ам бүл, боловсрол, ажил эрхлэлт, найз нөхдийн бүлэг, төрөл садны бүлэг, мэдээлэл авах боломж бололцоо, нийгмийн дэмжлэг туслалцаа

	Боловсролын загвар
	Боловсролын амжилт, боловсролын зардал, бичиг үсэг тайлагдалтын хувь, хүртээмж, хамрагдалт, хуваарилалт, түгээлт, сегрегаци-тусгаарлал,
дискриминаци-гадуурхал, тасралтгүй сургалт, боловсролын сонголт

	Ажил эрхлэлтийн загвар
	Хүн ам, ажиллах хүч, ажилчин-бүтэн ба хагас, ажилгүй, ажиллах хүчнээс гадуурх хүмүүс-сайн дурын ажилтан, групп-тэтгэмжийн хүмүүс

	Орчны загвар
	Орчны чанар, хаягдал, нөөц, хэрэглэгчийн бүтээгдэхүүн, үйлчилгээ, аж үйлдвэр-дэд бүтэц

	Эрүүл мэндийн загвар
	Амьдралын боломж, бололцоо ямар байна? Амьдралын үргэлжлэх хугацаа ямар байна?
Хэр зэрэг эрүүл амьдрах хэв маягийг эрхэмлэж байна?

	Хүний эрхийн загвар
	Үгээ чөлөөтэй илэрхийлэх, шашин шүтэх, жагсаал цуглаан хийх, хувийн нууцлал, чөлөөтэй эрж хайх, залхаан шийтгэлээс ангид байх, боолчлолоос ангид байх, татвар төлөх-ижил тэгш хамгаалуулах, улс төрийн оролцоо

	Орлогын загвар
	Амьжиргааны түвшин-эдийн засгийн сайн сайхан байдал, хөдөлмөрийн зах зээлийн орлого(Төлбөрт ажлын цаг, Цагийн цалин, Цагийн үр өгөөж) хөдөлмөрийн бус орлого(Хувьцаа, сууц, тэтгэмж, үндсэн хөрөнгийн орлого, засгийн газрын шилжүүлэг, гуйвуулга, бусад орлого)

	
Дэд бүтцийн загвар
	Эдийн засгийн дэд бүтэц(тээвэр, хурдны зам, төмөр зам, агаарын зам, усан зам), Нийгмийн салбарын дэд бүтэц(эрүүл мэнд, аюулгүй байдал, боловсрол, сургуулиуд, эмнэлэг, гал ба цагдаа, хамгаалал),
Харилцааны дэд бүтэц(харилцаа холбоо, утас, радио тв, шуудан),
Орчны дэд бүтэц(хэрэглээ, цахилгаан, хий, цэвэр ба бохир ус, хог хаягдал зайлуулах)

	Нийгмийн хамгаалын загвар
	Хувь хүний хүчин зүйлс(эрсдэлд орох, архины хэрэглээ, хамгаалалт, сургалт) Орчны хүчин зүйлс(Байгалийн үзэгдэл, соёлын үнэт зүйлс)
Нас баралт, гэмтэл, өвчлөл:
Гадаад шалтгаант өвчин (Машин, галт зэвсэг, хордлого, эрсдэл) Эмгэг өвчин (Хурц өвчин,удмын өвчин)

	Амралт, чөлөөт цагийн загвар
	Сонголт, цаг ба мөнгө, аз, завшаан, түншлэл, урамшуулал Амралт чөлөөт цагийн хэв шинжүүд:
Институцийн(Өөрийгөө хөгжүүлэх, шашны үйл ажиллагаа, соёл урлаг, хобби, хөгжим, спорт)
Хувийн(Албан амралт, нийгэмшил, мансуурах, мөрийтэй тоглох, аялал жуулчлал)

	Амьдарч буй сууцны загвар
	Эзэмшил, байршил, хөрөнгө чинээ, амьдарч буй хүний тоо, чанар, халаалт



Эх сурвалж. American quality of lifeindex, EIU Амьдралын чанарын бүрэлдэхүүн хэсгүүдийг өргөн хүрээнд авч үзсэн уг загвар давуу болон сул талтай. Тухайн загварт тусгагдсан бүхий л мэдээллийг цуглуулж, эдгээр хүчин зүйлсийг нэгтгэн дүгнэх үндсэн дээр амьдралын чанарыг бүхэлд нь үнэлэхэд бэрхшээлтэй. Нөгөөтэйгүүр амьдралын чанарыг тухайн загварт тулгуурлан хэмжихэд зарим загварууд агуулгын хувьд давхцах(жишээ нь, амьжиргааны түвшин ба орлого гм), ижилсэх(тухайлбал, нийгмийн хамгаалал ба эрүүл мэнд, эсвэл дэд бүтэц гм) талууд цөөнгүй. Иймд амьдралын чанарын тухай Америк загварыг бүхэлд нь авч ашиглах боломжгүй, гагцхүү тодорхой салбар, шинж чанарыг тухайн элементүүдийн хамт авч Монголын нөхцөлд нутагшуулах нь ач холбогдолтой байж мэдэх юм. Энд эрүүл мэнд, амралт чөлөөт цагийн загваруудыг онцлон Монгол хүний амьдралын чанарыг судлахад дөхөм болсныг онцолж байна.
Хүний амьдралын чанар, сайн сайхан байдлыг илэрхийлэн авч үзэх микросоциологийн хандлага бол хүний сэтгэл ханамж, үнэлгээгээр амьдралын чанарыг авч үзэж, тайлбарладаг.
Олон улсад хэрэглэгдэж буй амьдралын чанарыг хэмжих хэд хэдэн аргачлалаас үзэхэд амьдралын чанарыг нэгдмэл, интеграл байдлаар авч үзэх нь чухал бөгөөд энд Жероен Белховерийн амьдралын чанарын нэгдмэл загварыг санал болгож болох юм.
Çураг 2. Амьдралын чанарын нэгдмэл загвар

Эх сурвалж: Jeroen Boelhouwer (2010). Wellbeing in the Netherlands. The SCP life situation index
since 1974. Энэхүү загвар ёсоор микро хүчин зүйлсээс макро хүчин зүйлс хүртэл, өөрөөр хэлбэл хувь хүнээс нийгмийн хүчин зүйл хүртэлх харилцаа тодорхой үйл ажиллагаагаар дамжин хэрэгждэг ба эцсийн шүүлтүүр бол сайн сайхан байдал, сэтгэл ханамж, аз жаргал байдаг ажээ. Нийтлэг байдлаар авч үзвэл “чанартай” амьдрал бол урт удаан, аз жаргалтай, хэрэгцээгээ хангаж амьдрах явдал мөн хэмээсэн нь сонирхолтой бөгөөд оновчтой илэрхийлэл юм.
Үүнээс гадна хүнийг хүрээлэн буй орчин, тэдгээрийн зүгээс тулгамдаж буй хойшлуулшгүй асуудлууд амьдралын чанарт чухал нөлөө үзүүлнэ. Тухайлбал экологи орчны нөлөөлөл болох байгалийн тэнцвэр алдагдах зэрэг газарзүйн нөхцлүүд өөрчлөгдөх, агаар, ус, хөрсний бохирдол, цаг агаар, уур амьсгалын өөрчлөлтүүд, түүнчлэн нийгмийн экологийн хүрээн дэх айдас, түгшүүр, гэмт хэрэг, дарамт бачимдал, стресс түгшүүр зэрэг хүчин зүйлс хүний амьдралд ихээхэн нөлөөтэй хэвээр байна.
Дээр дурдсан амьдралын чанарыг хэмжих оролдлого болон загваруудад тусгагдсан

амьдралын чанарын салшгүй шинжүүд болон бүрдүүлэгч хүчин зүйлсэд дараах зүйлсийг оруулан үзэж болохоор байна.
Çураг 3. Амьдралын чанарын атрибут шинжүүд
...Боломж, дасан зохицол, баяр талархал, суурь хэрэгцээ, холбоотой байх, хяналт, үүрэг хариуцлага, стрессгүй байдал, ялгаатай байдал, амжилт, тааламжит байдал, орчин, хүлээлт, туршлага, уян хатан байдал, эрх чөлөө, хүссэндээ хүрэх, итгэл найдвар хийгээд бүтэлгүйтэл, хүйс, аз жаргал, эрүүл мэнд, итгэл, ижилсэл, сайжрах, дээшлэх, хамаатуулах, нэгтгэх, ялгаварлах, гадуурхах, шүүх, мэдлэг, аз, амьдралын нөхцөл, амжилтгүй байдал, хэрэгцээ, боломжууд, мэдрэмж, сэтгэл ханамж, чадамжууд: оршин байх, биеийн, сэтгэл зүйн гм, мөн шашин, аюулгүй байх, сэтгэл ханамтай байх, хамгаалалттай байх, халамж анхаарал горилох, өөрийгөө мэдрэх, нийгмийн, шүтэхүйн, статусын, стресс, итгэх, сайн сайхан байдлын, хүсэл

Чухамдаа улс орнуудад өргөнөөр хэрэглэж буй дурьдсан шинжүүдэд үндэслэн Монгол хүний амьдралын чанарыг хэмжих жишиг үзүүлэлтийг шинээр тодорхойлж болох юм.
Үндэсний түвшинд амьдралын чанарыг хэмжих үзүүлэлтийг гаргах нь
Олон улсын түвшинд хэрэглэгдэж буй амьдралын чанарыг хэмжих жишиг үзүүлэлтийг авч үзсэнээр дараах хэд хэдэн асуудал зүй ёсоор дэвшигдэж байна. Нэгдүгээрт, үндэсний түвшинд амьдралын чанарыг тухайн улс орны онцлогийг харгалзан өвөрмөц үзүүлэлтээр, нарийвчлан гаргах хэрэгтэй, хоёрт, тухайн гаргасан үзүүлэлтээр амьдралын чанарыг олон улсад харьцуулахдаа, нэгэнт боловсруулан хэмжсэн үзүүлэлтийг түгээмэл жишиг үзүүлэлтээр орлуулах/макро түвшинд нийцүүлэх шаардлагатай, гуравт, эдгээр өвөрмөц ба түгээмэл шинж чанар, хүчин зүйлс нь харилцан шилжих буюу эквивалент шинж чанартай байх ёстой юм.
Үндэсний түвшинд амьдралын чанарыг хэмжих үзүүлэлтийг гаргахад Монгол Улсын хүн амын амьжиргааны нөхцөл байдал, орлого, зарлага, ядуурлыг хэмжиж буй арга зүй, хүний хөгжлийн индекс тооцооллын үр дүн, Мянганы хөгжлийн зорилтуудын хэрэгжилтийг тодорхойлох хүчин зүйлс зэрэг олон тооны аргачлал, хандлагуудыг эргэн харахад хүрнэ.
Амьжиргааны түвшний судалгаа.Монгол улс төвлөрсөн төлөвлөгөөт эдийн засгаас зах зээлийн эдийн засагт шилжсэн нь өмнөх тогтолцооны үед олон жилээр хэвшмэл болж тогтсон нийгмийн хамгааллын тогтолцоо задарч, айл өрх, хувь хүнийг нийгмээс дэмжих замаар амьжиргааны түвшинг тогтвортой барьж байсан нөхцөл байдал өөрчлөгдсөн. Энэ үеэс хүн амын амьжиргааны доод түвшинг63 1991-1996 онд хот хөдөөд ялгаатайгаар, 1997-2000 онд шатахууны үнийг тогтоосон бүс нутгаар, 2001 оноос бүсчилсэн хөгжлийн ялгаагаар тус тус тогтоож байна.
ҮСГ, Дэлхийн банкны дэмжлэгтэйгээр “Монгол Улсын хүн амын амьжиргааны түвшний үнэлгээ” –ний анхны судалгааг 1995 онд, хоёр дахь судалгааг “Амьжиргааны түвшний түүвэр судалгаа” нэртэйгээр 1998 онд НҮБ-н Хөгжлийн хөтөлбөрийн газрын санхүүгийн дэмжлэгтэйгээр хийсэн бол 2000 онд “Амьжиргааны түвшинг оролцооны аргаар үнэлэх судалгаа”-г, 2002-2003 онд “Өрхийн орлого, зарлага, амьжиргааны түвшний судалгаа”–г Дэлхийн банк, НҮБХХ-ийн дэмжлэгтэйгээр хийсэн. Эдгээр судалгаанууд нь үндэсний хэмжээнд түүвэрлэлт хийсэн тоон судалгаа байсан бөгөөд ядуурлын асуудлыг танин мэдэхэд онцгой үүрэг гүйцэтгэсэн юм. Нийгэмд социаль ялгарал үүсч давхраажих үйл явцыг микро түвшинд цогц байдлаар харуулах нэгдмэл үзүүлэлт бол өрх, хүн амын амьжиргааны түвшин юм.
63Амьжиргааны доод төвшин. Олон улсын практикт тухайн улс орны хөгжлийн түвшингээс хамаарч нэг хүнд ногдох дундаж орлогын хэмжээгээр эсвэл тодорхой нэрийн шаардлагатай бараа, үйлчилгээнээс бүрдсэн хэрэглээний сагсыг үндэслэн мөнгөн дүнгээр тодорхойлдог. Монгол Улсын Их Хурлын 1998 оны “Хүн амын амьжиргааны доод түвшинг тодорхойлох тухай” хуулийн дагуу хүн амын амьжиргааны доод төвшинг ҮСГ-аас хэрэглээний доод хэмжээг үндэслэн тодорхойлсон. Үндэсний статистикийн газpаас ядууpлын шугам буюу хүн амын амьжиpгааны доод түвшинг 1991 оноос эхлэн жил бүр тодорхойлж, Засгийн газаpт танилцуулж байсан. Эхний 8 удаад хүн амын амьжиpгааны доод хэмжээг хот, хөдөөгөөp ялгаваpтай тогтоож байсан бол 1997 онд Засгийн газpаас бензин, шатахууны үнийгбүсчлэн тогтоосны дагуу бүс нутгааp тодоpхойлох болсон. Бүсчилсэн хөгжлийн үзэл баримтлалд нийцүүлэн амьжиргааны доод төвшингийн хэмжээг 5 бүс нутгаар тодорхойлох болсон.

Монголын нийгмийн давхраажлыг нухацтай судалсан социологич Х.Гүндсамбуу(Гүндсамбуу 2002), О.Мөнхбат (Мөнхбат,2000) нар “Монголын нийгмийн социаль бүтэц бол шилжилтийн шинжтэй, мобиль хөдөлгөөн их, бүрэлдэн тогтох үе шатандаа байна гэсэн дүгнэлт хийгээд нийгмийн давхраажилт, хүн амын амжиргааны түвшинг илүү судлах хэрэгтэй” гэжээ. “Амьжиргааны түвшин, ядуурал гэдэг ойлголтод хувь хүний баялаг, орлогын хэмжээ түүнийг тодорхойлох аргуудыг авч үзнэ. Амьжиргааны түвшин, ядуурал зэрэг ойлголт нь материаллаг материаллаг бус гэж хоёр хуваагддаг бөгөөд эдгээрийг ялгаж үзэх хэрэгтэй” (Sen, 1990) хэмээн Амарти Сен үзжээ.
“Дэлхийн хөгжлийн илтгэл”-д дурдсанаар Амьжиргааны түвшний талаар улс орны хөгжлийн илтгэл, бусад баримт бичигт онцлон авч үздэг бөгөөд тэдгээрт өрхийн хэрэгцээг амьжиргааны түвшинг илэрхийлэх гол үзүүлэлт хэмээн сонгосон байна.
1990-ээд оны эхнээс манай Засгийн Газар амьжиргааны доод түвшинг мөнгөөр илэрхийлэн зарлаж байгаа бөгөөд 1999 онд амьжиргааны доод түвшинг бүс нутгаас хамааруулан 14100- 17600 төгрөгийн ялгавартай тогтоосон юм. Нэг хүний нэг өдрийн хоолны хамгийн бага илчлэг болох 2150 калорийг хангахад шаардагдах мөнгийг үнэмлэхүй ядуурал гэж Дэлхийн банк тодорхойлжээ.
Ядуурлыг тодорхойлох аргачлалын судалгаа.1991 онд ҮСГ болон Үндэсний хөгжлийн газар, Монголын үйлдвэрчний эвлэл, Эрүүл мэндийн яамд хамтран амьжиргааны наад захын хэрэгцээг хангахад зайлшгүй шаардлагатай хүнсний болон хүнсний бус өргөн хэрэглээний бараа, үйлчилгээний сагсны өртгийг үндэслэн ядуурлын албан ёсны шугам буюу амьжиргааны баталгаажих доод түвшинг жил бүр тогтоодог болсон. Түүнчлэн ядуурлын түвшинг хэмжих тогтолцоонд 1998 онд дараах томоохон өөрчлөлт орсон.
Нэгд, Монгол Улсын Их Хурлаас “Хүн амын амьжиргааны доод түвшинг тодорхойлох тухай” хуулийг батлан гаргаж , ядуурлын түвшинг тодорхойлох эрх үүргийг Засгийн газрын хэрэг эрхлэх газраас ҮСГ-т шилжүүлсэн.
Хоёрт, ҮСГ 1999 оноос эхлэн 1998 оны амьжиргааны түвшинг тодорхойлох судалгааны үр дүнд тулгуурлан амьжиргааны доод түвшинг тухайн үеийн инфляцийн түвшинтэй уялдуулж жил бүр шинэчлэн боловсруулж байхаар тогтсон. Ийнхүү ядуурлыг хэмжих нь ядуурлын шугам болж байсан бол 2000 онд хүн амын амьжиргааны түвшинг оролцооны аргаар тодорхойлох судалгаа явуулснаар ядуурлыг хэмжих арга зүйд өөрчлөлт орсон. Хүний ядуурлын индекс/ ХЯИ/ гэсэн ойлголтыг 1997 онд гаргаж ирсэн. Үүний гол агуулга нь 1-рт Хүний хөгжлийн гачигдал, хомсдол талаас нь авч үзэх, 2-рт ХХИ-р илэрхийлэгддэг дундаж ололт нь хэрхэн хуваарилагдаж байгааг үнэлэхэд оршино. ХЯИ нь ХХИ-т тусгагдсан хэмжигдэхүүнээр хүний хөгжлийн дутагдал гачигдлыг хэмжиж харуулахаас гадна нийгмийн оролцооны хомсдлын үзүүлэлтийг ч хамруулдаг.
Ядуурлыг бууруулах аливаа стратеги нь ядуурлыг хэрхэн тодорхойлж байгаагаас эхтэй. Энэ нь хоёр шатнаас бүрдэнэ. Нэгдүгээрт: Ядуурлыг бүрдүүлж буй шинж чанаруудыг тодорхойлох, хоёрдугаарт: Эдгээр шинж чанаруудыг агуулагч хүн амын бүлгүүдийг тодорхойлох зэрэг болно.
Ядуурлын шинж чанарыг тодорхойлох нь хүний эрхийн үүднээс авч үзвэл өөрт хэрэгцээтэй зүйлээ хийх эрх нь хэрэгжихгүй байгаа хэрэг бөгөөд чадавхгүй байх нь ядуурлыг тодорхойлогч гол шинж юм. Ядуурал нь нэн хомсдолтой байдлын илрэл болдог учраас хамгийн наад захын хэрэгцээгээ хангаж чадахгүй байгаа тэр чадавхигүй байдлыг тооцож үзэх хэрэгтэй (Нийгэм бүр өөр өөрийн гэсэн чадавхийн ялгаатай түвшингүүдтэй байдаг тул наад захын хэрэгцээ шаардлагыг ч гэсэн нийгэм бүрт ялгаатай авч үздэг). Гэвч нийгэм бүрт хүлээн зөвшөөрөгдсөн наад захын хэрэгцээ байна. Жишээ нь: хангалттай хооллох, суурь боловсрол эзэмших, орон байртай байх, аюулгүй байдлаа хамгаалах, хуулийн өмнө тэгш байх, олон нийтийн үйл ажиллагаанд оролцох гэх мэт чадавхиуд орно. Нэгэнт хүмүүст байх ёстой наад захын чадавхийг тогтоосон бол түүнийг чухам ямар бүлэг хүмүүс бүрдүүлж чадахгүй байгааг тодорхойлох шаардлагатай болдог.
2010 оноос эхлэн Азийн хөгжлийн банкны санхүүгийн болон арга зүйн дэмжлэгтэйгээр,

Монгол Улсын Засгийн газраас “Орлогыг орлуулан тооцох аргачлалаар амьжиргааны түвшинг тогтоох”/Proxy means test/ хөтөлбөрийг хэрэгжүүлж эхэлсэн. Улс орныг нэлэнхүй хэлбэрээр судалсан энэхүү судалгаа төсөв зардлын хувьд ихээхэн хөрөнгө сүйтгэлтэй хийгдсэн боловч үр дүнг нь нэгтгэн цэгцлэхэд төвөгтэй, нэг мөр болчихоогүй, арга зүйн хувьд шүүмжлэлд өртсөөр байна.
Ядуурлыг хэмжихийг оролдсон эдгээр оролдлогууд хөгжлийн явцад шүүмжлэгдэн сайжирсаар байгаа боловч цаашид анхаарах хэд хэдэн зүйл бий.
Нэгд. Амьжиргааны түвшинг тогтоох аргачлал болон үйл явц ядуурлын нөхцөлд дүн шинжилгээ хийх ажилд ихээхэн түлхэц өгсөн байна. Монгол Улсын хувьд ядуурлыг бууруулах талаар 1994 2003 онд дунд болон урт хугацааны хөтөлбөрийг тус тус батлан хэрэгжүүлсэн.
Хоёрт. Амьжиргааны түвшинг тогтоох аргачлал ихэвчлэн тоон хэлбэртэй байсан нь хүмүүсийн амьдралын нөхцлийг тэр бүр бодитой тусгаж чадахгүй байсан бөгөөд, хожим нь амьжиргааны түвшинг оролцооны аргаар үнэлэх, ядуурлын зураглал хийх зэрэг хэд хэдэн чанарын арга зүйн ахиц дэвшлүүд гарсан.
Гуравт. Ядууралд хийж буй шинжилгээ цаг үе, нийгмийн хөгжил дэвшлийг даган хувирч өөрчлөгдөж байсан боловч үүний шалтгаан нь Монгол Улсын нийгэм эдийн засгийн хөрс суурь хүн амын амьдралын хэв маягийн онцлогт тухайн олон улсын аргачлал тэр бүр тохирохгүй аргачлалын мухардалд орсонтой холбоотой болох нь харагддаг.
Хүний хөгжлийн индексийн/ХХИ/ үзүүлэлт.1990 онд гарсан Хүний хөгжлийн анхны илтгэл “Хүмүүс бол улс үндэстний жинхэнэ баялаг мөн”. хэмээх өгүүлэмжид тулгуурлан хөгжлийн талаарх үзэл бодлыг өөрчлөн шинэчлэх эхлэлийг баттай тавьж чадсан. Энэ үзэл баримтлалын дагуу хөгжил нь олон арван жилийн турш дагасаар ирсэн зөвхөн үндэсний орлогоор хэмжигдэх ойлголт бус, хүний дундаж наслалт, бичиг үсэг тайлагдалтын түвшингээр хэмжигдэх өргөн хүрээтэй ойлголт юм. Хүн, нийгмийн хөгжлийг тодорхойлоход орлого чухал үүрэгтэй бөгөөд материаллаг баялаггүйгээр аливаа хөгжил дэвшлийг бүтээхэд ихээхэн бэрхшээлтэй байх нь тодорхой. Гэвч бид хүмүүс урт наслах, эрүүл амьдрах, боловсрол эзэмших боломжоор хангагдаж байгаа эсэх, авъяас чадвар, мэдлэг чадвараа ашиглан хувь заяагаа шийдвэрлэх эрх чөлөөтэй байгаа эсэхийг хэмждэг байх ёстой.
Монгол Улсын Үндэсний статистикийн хорооны даргын тушаалаар64 2009 онд Хүний хөгжлийн индексийг тооцох аргачлалыг баталсан бөгөөд “ХХИ нь хүний чадавхийн хөгжлийг харуулах бөгөөд эрүүл саруул байж, урт удаан наслах; эрдэм мэдлэг эзэмших; амьжиргааны зохистой нөхцөлд аж төрөх гэсэн хүний амьдралын үндсэн гурван хэмжигдэхүүнээр тус тус илэрхийлэгдэнэ” гэжээ.
Хүний хөгжлийн илтгэлийг Монгол Улсад албан ёсоор 1997 онд хийж, 1998 онд хэвлүүлсэн байдаг ч, 1990-ээд оноос хойшхи тоон үзүүлэлт, бүртгэл мэдээлэлд тулгуурлан Монгол Улсын хүний хөгжлийн илтгэлийг 1990 оноос хойш тооцоолж гаргасан.
Хүснэгт 6. Хүний хөгжлийн индексийн өөрчлөлт/1990-2010/
	
Он
	Хүний хөгжлийн индексийн бүрэлдэхүүн

	
	Дундаж наслалтын индекс
	Боловсролын индекс
	Нэг хүнд ноогдох ДНБ(PPP$)-ний индекс
	Хүний хөгжлийн индекс
	Хүний хөгжлийн индексийн өөрчлөлт

	1990
	0.645
	0.845
	0.467
	0.652
	---

	1992
	0.638
	0.824
	0.424
	0.626
	-0.026

	1995
	0.647
	0.849
	0.424
	0.635
	0.009

	1998
	0.669
	0.850
	0.435
	0.651
	0.016

	1999
	0.636
	0.872
	0.472
	0.661
	0.010

	2000
	0.636
	0.884
	0.481
	0.667
	0.006

	2001
	0.639
	0.884
	0.477
	0.677
	0.010

	2002
	0.642
	0.884
	0.474
	0.677
	0.000

	2003
	0.644
	0.908
	0.487
	0.680
	0.003

	2004
	0.660
	0.912
	0.505
	0.692
	0.012

	2005
	0.670
	0.920
	0.539
	0.710
	0.026

	2006
	0.681
	0.916
	0.558
	0.718
	0.000

	2007
	0.692
	0.925
	0.596
	0.737
	0.0198

	2010
	0.718
	0.925
	0.648
	0.763
	0.026


Эх сурвалж: Хүний хөгжлийн илтгэл 2010
Хүснэгтэд дурдсан тоо баримтаас харахад 1992 онд ХХИ буураад 2001 он хүртэл тогтвортой өсөж, 2002, 2006 онд өмнөх оноос өөрчлөгдөөгүй бөгөөд 2006 оноос өнөөг хүртэл өссөн дүр зураг харагддаг. Хүний хөгжил харьцангуйгаар өсөж байгаа дүр зураг харагдаж байгаа ч нийгэм байгалийн орчин нөхцөл хэрхэн өөрчлөгдөв, хүний бодит амьдралын чанарт чухамхүү ямар өөрчлөлтүүд гарав гэсэн асуултууд тавигдана. Сөрөг таагүй уур амьсгал, нөхцөлд ч улс орнууд хүн амын амьдралын чанарыг дээшлүүлж, хэдэн арван жилийн туршид орлогын үзүүлэлт доогуур байгаа ч хүн амын эрүүл мэндийн баталгааг найдвартай хангасан, эсвэл боловсролын түвшинг сайжруулахад үлэмж дэвшил гаргасан олон орнууд байхад, эдийн засаг хурдацтай хөгжиж байгаа ч баян хоосны ялгаа гүнзгийрсэн, амьжиргааны түвшингээр мэдэгдэхүйц дэвшилд хүрч чадаагүй, хүн амын дундаж наслалт багатай улс орнууд хааяагүй тааралддаг. Энэ бүхэн нь ХХИ-ийн аргачлал бол нийгмийн хөгжил дэвшлийн нэгээхэн үзүүлэлт болохоос нийгмийн хөгжлийг бүрэн дүүрэн илэрхийлэгч аргачлал хандлага биш болохыг улам бүр батжуулж өгч байна.
Хүний хөгжлийн илтгэлийн 20 жилийн ойд зориулсан илтгэлд (НҮБХХ, 2010) удиртгал болгон Амарти Сен хэлэхдээ “...Эдүгээ ХХИ-ийг тойрсон өргөн хэлэлцүүлэг өрнөж, түүнийг ҮНБ-ний адил бас нэгэн тойм үзүүлэлт болохыг шүүмжлэх болсон нь гайхах зүйл биш. Хэрэв бид ХХИ гэсэн нэгэн үзүүлэлтэд бүх асуудлыг шууд тулган ойлгох аваас алдаа болно.” хэмээн өгүүлсэн байдаг. Эндээс дараах хэд хэдэн эргэцүүлэл хийж болох юм.
Юуны өмнө ХХИ нь хүний амьдрах нөхцөлийг бүрэн илэрхийлж чадахгүй. Учир нь, хүний амьдрах нөхцөлийг илэрхийлэх эрүүл мэнд, боловсрол, орлого зэрэг объектив хэмжүүрүүдээр илэрхийлэгдэх боловч эдгээр нь хангалтгүй.
Түүнчлэн ХХИ нь хүний сэтгэл ханамжтай, аз жаргалтай нөхцөл байдлыг шууд илэрхийлж чадахгүй ба дундаж хүний хөгжлийг энгийн “хялбар” үзүүлэлтээр хэмжсэн хэрэг мөн.
Аливаа улс үндэстэн хувь хүний амжилт ололтыг дан ганц мөнгөөр хэмжихгүй хэмээх ойлголт бараг бүх улс оронд хэвшиж байна. Гэсэн хэдий ч хүний хөгжил өндөр атлаа нийгмийн хөгжлийн доогуур түвшинг ХХИ өнөө хэр нь тайлбарлаж чадахгүй байна. Хүний хөгжлийн индексийг судалж, энэ чиглэлээр ажиллаж буй хүмүүст хандан хэд хэдэн тайлбар хийх шаардлагатай юм.
Нэгд, ХХИ нь хүний хөгжлийг бүрэн дүүрэн харуулах ойлголт хараахан биш. Уг индексэд хүний хөгжлийн хамгийн наад захын асуудлуудыг хамруулсан бөгөөд хүний хөгжлийн чухал зарим асуудлууд хамрагдаагүй. Тухайлбал, амьдралын чанар гм.
Хоёрт, уг индекс нь урт хугацааны хүний хөгжлийн үр дүнг илэрхийлнэ. Тус индексээр бодлогын хүчин зүйл, эсвэл богино хугацааны хүний хөгжлийн чиглэлд гарсан ахиц илэрч чаддаггүй.
Гуравт, ХХИ нь дундаж үзүүлэлт бөгөөд улс орны дотоод тэгш бус, ялгарлын байдлыг харуулж чаддаггүй. Иймд ХХИ-ийг бүс нутаг, яс үндэс, хүйс, хот хөдөө зэрэг бүлэг тус бүрээр авч үзэж байж ялгааг харуулах шаардлагатай.
Дөрөвт, орлогын хүчин зүйл ХХИ-д байгаа нь орлогын өөрийн нь ач холбогдлын хувьд биш амьжиргааны зохистой түвшинд хүрэхэд шаардлагатай эх үүсвэрийг төлөөлөх үзүүлэлт юм. Мянганы хөгжлийн зорилтын үзүүлэлт. 2000.09.06 нд Нью-Йорк хотноо дэлхийн 191 үндэстний 147 төр, засгийн тэргүүнүүд Мянганы дээд хэмжээний уулзалтанд оролцож ирж буй зуунд дэлхий нийтээрээ хөгжлийн төлөө хамтран ажиллахдаа “Мянганы тунхаглал” болгон Мянганы хөгжлийн зорилтуудыг баталснаар нийгэм, эдийн засгийн чиглэлээрх дэлхийн шилдэг эрдэмтэд хамтран ажиллаж хүний сайн сайхан, хомс дутагдлыг хэмжих мянганы хөгжлийн үзүүлэлтүүдийг 9 зорилгын хүрээнд дэвшүүлсэн 22 зорилтыг хянах 48 тоон үзүүлэлтийг ядуурлын тоон ба чанарын хандлагуудад тулгуурлан тодорхойлжээ.
Монгол улсын засгийн газраас МХЗ-ыг баталсан нь нийгмийг хөгжүүлэх үндсэн хөтөлбөр, мөн

тулгамдсан асуудал болж байна. Монгол Улсын МХЗ-уудын хэрэгжилтийн явцад олон улсад түгээмэл хэрэглэгддэг аргачлалын дагуу шалгуур үзүүлэлтүүдийн 2006 оны хүрсэн түвшинг 2000 оны үзүүлэлттэй харьцуулан 2015 онд дэвшүүлсэн зорилтыг хангах боломжтой эсэхээр нь хандлагын шинжилгээ хийхэд(МУЗГ, 2007) батлагдсан 24 шалгуур үзүүлэлтүүдээс тавьсан зорилтдоо “эрт хүрсэн” 4 (16.6%), зорилтыг хангах “боломжтой” 3 (12.5%), хэрэгжилт “удаан”ханамж

7 (29.1%), өмнө хүрсэн түвшингээс “ухарсан” 10 (41.7%) үзүүлэлттэй байна. Цаашид МХЗ-ын хэрэгжилтэд тулгуурлан Үндэсний хөгжлийн цогц бодлого боловсруулан хэрэгжүүлж эхлээд байгаа, мөн эдгээр хэмжих үзүүлэлт нь дэлхий нийтийн макро хандлагад нийцсэн боловч улс орны иргэдийн амьжиргаанаас ихээхэн “алслагдсан”, нийгмийн бодит хөрсөнд нийцэхгүй байгаа болно.
Иймд үндэсний түвшинд амьдралын чанарыг хэмжих аргачлал зүй ёсоор тавигдаж байна. Амьдралын чанарыг авч үзэж буй хандлага, олон улсын хэмжих загвар, үзүүлэлтүүд болон амьжиргааны түвшинг тогтоож буй үндэсний онцлогийг харгалзан амьдралын чанарыг хэмжих дараах загварыг судлаачийн зүгээс санал болгож байна. Үүнд:
· Хүний амьдарч буй байгаль орчны асуудлууд,
· Хүний нийгмийн орчны асуудлууд,
· Хүний амьдралын нөхцөл болон хэрэгцээ хангалтын байдал,
· Хүний сэтгэл ханамж, үнэлгээ
зэрэг бүрэлдэхүүнийг тус тус багтааж байна. Эдгээр бүрэлдэхүүн хэсгүүдийг шинж чанаруудад задлан 25 хүчин зүйл, үзүүлэлтээр авч үзэн, хэмжих нэгжийн хамт доорх хүснэгтэд харууллаа.
Хүснэгт 7. Монгол хүний амьдралын чанарыг хэмжих үзүүлэлт ба нэгж
	
	
	Хамгийн бага
	Бага
	Дунд
	Их
	Хамгийн их

	Байгалийн орчин
	Ус
	1
	2
	3
	4
	5

	
	Агаар
	1
	2
	3
	4
	5

	
	Хөрс
	1
	2
	3
	4
	5

	
	Уур амьсгал
	1
	2
	3
	4
	5

	
	Газарзүйн нөхцөл
	1
	2
	3
	4
	5

	
	Нийт
	5
	10
	15
	20
	25

	Нийгмийн орчин
	Аюул түгшүүргүй байх
	1
	2
	3
	4
	5

	
	Гэмт хэрэг
	1
	2
	3
	4
	5

	
	Ажилгүйдэл
	1
	2
	3
	4
	5

	
	Ядуурал, амьжиргааны төвшин
	1
	2
	3
	4
	5

	
	Эрүүл байх
	1
	2
	3
	4
	5

	
	Нийт
	5
	10
	15
	20
	25

	
Амьдралын нөхцөл, хэрэгцээ
	Өөрийгөө илэрхийлэх
	1
	2
	3
	4
	5

	
	Бүтээж, туурвих
	1
	2
	3
	4
	5

	
	Мөрөөдлөө биелүүлэх
	1
	2
	3
	4
	5

	
	Сурч боловсрох
	1
	2
	3
	4
	5

	
	Харилцаатай байх
	1
	2
	3
	4
	5

	
	Амрах, зугаалах
	1
	2
	3
	4
	5

	
	Хүнс тэжээл, хувцас хунар
	1
	2
	3
	4
	5

	
	Орон байр, сууц
	1
	2
	3
	4
	5

	
	Осол аюулгүй байх
	1
	2
	3
	4
	5

	
	Эрүүл амьдрах
	1
	2
	3
	4
	5

	
	Нийт
	10
	20
	30
	40
	50

	Сэтгэл
	Хувийн сэтгэл ханамж
	1
	2
	3
	4
	5

	
	Гэр бүлийн сэтгэл ханамж
	1
	2
	3
	4
	5

	
	Бүлгийн сэтгэл ханамж
	1
	2
	3
	4
	5

	
	Нийгмийн сэтгэл ханамж
	1
	2
	3
	4
	5

	
	Орчны сэтгэл ханамж
	1
	2
	3
	4
	5

	
	Нийт
	5
	10
	15
	20
	25



	Үнэлэх үзүүлэлт
	Коэфф-н нийлбэр
	25
	50
	75
	100
	125

	
	Жинлэсэн үнэлгээ/100%/
	25хүртэл
	37.5
	62.5
	87.5
	88-с дээш

	
	Үнэлгээний эрэмбэ
	Маш муу
	Муу
	Дунд
	Сайн
	Маш сайн

	
	Олон улсад харьцуулах үнэлгээ/10 хүртэлх коэф-оор/
	2
	4
	6
	8
	10


Хэмжилтийн уг загварыг эцсийн үр дүн гэж үзэх нь учир дутагдалтай, гагцхүү туршин үзэх давуу болон сул талыг тодорхойлох шаардлагатай бөгөөд үндэсний онцлог болон олон улсын үзүүлэлтийг харгалзан тусгаснаараа давуу талтай, түүнчлэн бусад улс орнуудтай харьцуулан судлах боломжийг бидэнд олгох болно.
Дүгнэх нь
Амьдралын чанарыг хэмжин судлах харилцан адилгүй аргачлал, загварууд бий бөгөөд эдгээр загвар бүр өөрийн онцлог болон давуу талтай юм. Иймд Монголын нөхцөлд тохирох шинж чанар, хүчин зүйлсийг давын өмнө харгалзан үзвэл зохино.
Түүнчлэн амьдралын чанарыг хэмжих түгээмэл хүчин зүйлс эмпирик аргачлалын шинжтэй байхад нөгөө тохиолдолд хөгжингүй болон хөгжиж байгаа улс орнуудын амьдралын чанарын хэмжилт нь тусгаар, өвөрмөц шинжтэй байгаа нь эдгээр үзүүлэлтийг харгалзах, Монгол хүний амьдралын чанарыг тодорхойлоход гол бэрхшээл болж байна. Амьдралын чанарыг хэмжихдээ нэгэнт бий болсон судалгааны үр дүн болох а.хүн амын амьжиргааны түвшин тогтоох судалгаа, б.ядуурлыг тодорхойлох аргачлал, хэмжилт, в) хүний хөгжлийн индексэн үзүүлэлт, г. мянганы хөгжлийн үзүүлэлтийн хэрэгжилтийг тодорхойлох үзүүлэлт зэрэг мэдээллийн санд тулгуурлах нь арга зүйн хувьд ач холбогдолтой.
Амьдралын чанарыг авч үзэж буй хандлага, олон улсын хэмжих загвар, үзүүлэлтүүд болон амьжиргааны түвшинг тогтоож буй үндэсний онцлогийг харгалзан амьдралын чанарыг хэмжихдээ өмнө дурдсан а) Хүний амьдарч буй байгаль орчны асуудлууд, б) Хүний нийгмийн орчны асуудлууд, в) Хүний амьдралын нөхцөл болон хэрэгцээ хангалтын байдал,г) Хүний сэтгэл ханамж, үнэлгээ зэрэг үндсэн үзүүлэлтээр илэрхийлэн хэмжих боломжтой юм.

